
QORTI CIVILI
PRIM" AWLA

ONOR. IMHALLEF
JOSEPH AZZOPARDI

Seduta tal-31 ta' Mejju, 2013

Citazzjoni Numru. 623/2007

Carmel, Anthony, Joseph, Saver u Paul, ahwa Said.
_VS_

Gaetano u Polly sive Pauline konjugi Pirotta, bhala
genituri tal-minuri Brian Pirotta, u personalment ghal
kull interess li jista’ jkollhom; u b’digriet tas- 7 ta’
Novembru 2011 |-atti fisem Pauline Pirotta gew
trasfuzi fisem iz-zewg uliedha, u ¢joe’ I-minuri Maria
Pirotta kif debitament rapprezentata minn missierha
Gaetano Pirotta, kif ukoll fisem Brian Pirotta bhala
eredi taghha stante li |-istess Pauline Pirotta mietet fil-
mori tal-kawza; u b’digriet tas- 16 ta’ Marzu 2012 Brian
Pirotta assuma |-atti fismu proprju stante li [lum huwa
maggorenni.

[I-Qorti,

Rat ir-rikors guramentat ipprezentat fil-5 ta’ Gunju 2007 i
permezz tieghu l-attur ppremetta:

[lli huma s-sidien tal-fond fnumru 37 u 38 fi Trig Santa
Marija, fHal Qormi.

llli dana |-fond kien mikri lil ¢ertu Charles Said li kien
instab mejjet fil-fond imsemmi fid- 29 t'Ottubru tal-2006.

llli l-istess Charles Said kien jghix fil-fond tar-rikorrenti
wahdu.

llli l-intimati konjugi Pirotta ged jippretendu u jallegaw li
mal-istess Said kien jirresjedi binhom Brian Pirotta i
ghadu minorenni.

llli l-esponenti jafu sewwa li dan mhux minnu u qged
jikkontestaw din il-pretensjoni, tant li ged isostnu i I-
intimati personalment u nomine m’ghandhom |-ebda titolu.

i ghal kull buon fini u effetti legali I-intimati gew
interpellati biex jbattlu I-fond u jikkonsenjaw i¢-Ewievet tal-
fond lill-esponenti stante li |-ahhar skadenza tal-kirja
mhallsa kellha taghlaq fis-26 ta’ Mejju u huma baqghu
inadempjenti.

Ghaldagstant jghidu I-intimati I-ghaliex m’ghandhiex din |-
Onorabbli Qorti:

1. tiddikjara illi I-kirja tal-fond numru 37/38, Triq
Santa Marija, f'Hal Qormi, spicc¢at fis-26 ta’ Mejju 2007;

2. tiddikjara illi I-intimati la personalment u langas
nomine m’ghandhom I-ebda titolu ghall-kirja ta’ dan il-fond
u;

3. tikkundannhom sabiex jizgumbraw mill-istess
fond fi zmien qasir u perentorju u jghaddu c-¢cwievet
tieghu lir-rikorrenti.

Bl-ispejjez tal-prezenti kontra I-intimati minn issa ngunti in
subizzjoni.

Rat id-dikjarazzjoni mahlufa tal-atturi u I-lista tax-xhieda.

Rat ir-risposta guramentata tal-konvenuti, Gaetano u Polly
sive Pauline konjugi Pirotta fisimhom peronsali,
ipprezentata fit- 12 ta’ Marzu 2008, li permezz taghha
eccCepew:

llli  preliminarjament |-e¢cCipjenti fisimhom personali
mhumiex il-ledittimi kontraditturi u ghalhekk ghandhom
jinhelsu mill-osservanza tal-gudizzju bl-ispejjez kontra r-
rikorrenti stante illi [-e¢¢ipjenti fisimhom personali gatt ma
vvantaw xi dritt jew kellhom pretensjoni fuq il-fond mertu
tal-kaz u dejjem agixxew biss in rapprezentanza tal-
intimat binhom Brian Pirotta illi dak iz-zmien kien
minorenni, kif jidher ¢ar mi¢-¢edola ta’ depozitu bin-numru
1600/07,

lIli minghajr pregudizzju ghas-suespost, it-talbiet tar-
rikorrenti in kwantu diretti lejn I-intimati esponenti huma
nfondati fil-fatt u fid-dritt;

Salv e¢cezzjonijiet ulterjuri.
Bl-ispejjez kontra r-rikorrenti.

Rat id-dikjarazzjoni manhlufa tal-konvenuti, Gaetano u
Polly sive Pauline konjugi Pirotta, u I-lista tax-xhieda.

Rat ir-risposta guramentata tal-konvenut, Brian Pirotta illi
ghalag tmintax-il sena fis-27 ta’ Novembru 2007,
ipprezentata fit- 12 ta’ Marzu 2008, |i permezz taghha
eccepixxa:

llli t-talbiet tar-rikorrenti huma nfondati fil-fatt u fid-dritt u
ghandhom jigu mi¢huda bl-ispejjez kontra I-istess
rikorrenti peress illi l-e¢cipjenti ghandu titolu validu ta’
lokazzjoni skond il-ligi stante illi huwa membru tal-familja
tal-inkwilin precedenti Charles Said u kien jabita mieghu
meta miet, kif ser jigi ppruvat fil-kawza;

Salv e¢cezzjonijiet ulterjuri.

Bl-ispejjez kontra r-rikorrenti.

Rat id-dikjarazzjoni mahlufa tal-konvenut, Brian Pirotta, u
l-lista tax-xhieda.

Semghet il-provi;
Rat |-atti processwali komprizi I-affidavits;
Rat in-noti tas-sottomissjonijiet tal-partijiet;

Rat il-verbal tas-seduta tal-20 ta’ Marzu 2013 fejn il-kawza
thalliet ghas-sentenza wara li saret it-trattazzjoni mid-
difensuri rispettivi;

Ikkunsidrat;

i kif jidher mir-rikors promotur I-atturi ged jitolbu I-
izgumbrament tal-konvenut mill-fond imsemmi fl-istess
rikors; il-konvenut Brian Pirotta qed jecéepixxi illi ghandu
titolu ta’ lokazzjoni skond il-Kap 69 tal-Ligijiet ta’ Malta billi
huwa kien jghix ma’ zijuh Carmelo Said meta dan miet
fid-29 ta’ Ottubru 2006.

llli rigward I|-e¢cezzjoni li |-konvenuti konjugi Pirotta
m’humiex legittimi kontraditturi huwa evidenti li huma gew
imharrka bhala rapprezentanti legali ta’ binhom |i kien
ghadu minuri meta giet intavolata I-kawza, u allura din I-
eccezzjoni m’hijiex gustifikata.

[l huwa evidenti wkoll li I-kawza odjerna trid tigi deciza
fuq kwistjoni ta’ fatt u allura I-ezitu taghha jiddependi fuq
liema mill-verzjonijiet li ressqu I-partijiet hija [|-aktar
kredibbli.

lli I-attur, Carmelo Said, jghid fl-affidavit tieghu:

“llli jiena naghmel uzu minn garaxx fi Triq Santa Maria,
fHal Qormi, li huwa bieb ma’ bieb mal-fond taghna Ii fih
kien joqghod Charles Said. Dana l|-garaxx jiena nuzah
biex indahhal il-karozza tieghi hemmhekk.

llli meta Charles Said kien ghadu haj jiena ta’ sikwit kont
niltaga’ mieghu, u gieli ghamilt sieghat nitkellem mieghu
fuq hafna affarijiet. Fost dak Ii kien jghid hu kien jilmenta li
hadd m’ghandu mieghu u Ili dejjem jorqod wahdu, u jekk
jJigrilu xi haga m’ghandu lil hadd biex jghinu. Dana fil-fatt
hekk gara ghax meta sirt naf li kien gie nieqes, kienet
sabitu ohtu xi gurnata wara u kienet hi li baghtet ghall-
pulizija.

llli niftakar Ii jiena u Charles Said konna nahdmu flimkien
fix-'Shipbuilding’ u meta kien spic¢a mix-xoghol naf li kien
qged jaghmel xi haga mal-kunsill lokali tal-Aamrun. Kif
ghidt qabel qatt ma semmili Ii kellu il xi hadd jghix
mieghu. Fil-fatt minkejja |-hafna drabi li kont naghmel uzu
mill-garaxx ta’ hdejh jien qatt ma nzertajt lil xi hadd id-dar
ma’ Charles Said.

llli lil Charles Said kont niltaga’ mieghu spiss, hdejn il-
bieb, pero’ dejjem kien ikun wahdu. Niftakar li huwa kellu
zewg karozzi u dawna kien idahhalhom minn remissa u
kien ihallihom fil-bitha hdejn xulxin. Dawna gieli rajthom
b’ghajnejja meta jkollu I-bieb tar-remissa miftuh. Minkejja
dan jiena qatt ma rajt xejn li kien jindika li kien jghix
mieghu xi haddiehor. Kont nifhem Ili Charles Said kien
Jaghmel kollox wahdu, anke gieli nzertajtu jahsel wahdu.”

lIli da parti tieghu huh, Paul Said, jghid:

“llli I-familja taghna tikkonsisti fhames ahwa Ikoll irgiel.
Jien niftakar il-fond mertu tal-kawza u naf li dejjem kien
abitat. Kien uzat minn familja jew tnejn anki fl-istess hin.
llum naf wukoll li I-fond, jew parti minnu, huwa
rekwizizzjonat bin-numru 43918. Dana peress li s-
Segretarju tad-Djar kien baghat ghalija biex ikellimni. Dan
kien peress li xi persuni fil-bzonn innotawh maghlugq u
mhux okkupat min-nies. Jiena kont mort tkellimt mas-sur
Mario Micallef u nfurmajtu b’din il-kawza.

llli niftakar li missieri, fi Zzmien, kien kera dan il-fond shih u
kbir, kollu lill-familja ta’ Charles Said, c¢joe’ lill-missier
Charles Said. Dawna damu jghixu fil-fond ghal ghexieren

ta’ snin sakemm kien baqa’ biss Carmelo sive Charles
Said.

llli dana Charles Said miet dan I-ahhar fl-2006. Huwa kien
Jghix wahdu fil-fond kollu, tant li kien miet wahdu u kien
ddahhlu I-pulizija fil-kaz, u billi kien instab mejjet kien sar
rapport mill-girien jew qraba li kien sabuh mejjet fil-fond,
wahdu.

llli nghid li dan Charles Said qabel ma miet kien ihallas il-
kera lilna u specjalment lil hija Joseph li jirresjedi fHaz-
Zabbar.

llli sa fejn naf jiena dan Charles Said gatt ma semma’ xejn
dwar xi qarib li kien jirresjedi mieghu fil-fond. Ghalhekk
Jien nghid li Charles Said fil-post ghix u miet wahdu.”

[I-konvenut, Brian Pirotta, fl-affidavit tieghu qal illi:

“Jiena noqgghod fid-dar bin-numru 39, Triq Sant Marija,
Qormi filwaqt illi I-genituri tieghi Gaetano u Pauline Pirotta
Jjoqoghdu fdar ohra bin-numru 478, Triq il-Vitorja, Qormi.
Jiena ilni noqghod fid-dar gewwa Triq Santa Marija minn
mindu kelli madwar hames snin li dak iz-zmien kienet ir-
residenza tan-nanniet tieghi, il-genituri tommi, George u
Saveria Said u kif ukoll taz-ziju Charles Said hu ommi, illi
baqa’ guvni (Certifikat tat-twelid tommi anness Dok BP2 u
Certifikat tat-twelid taz-ziju anness Dok BP3).

Minn mindu kont ¢ckejken kont inqatta’ hafna hin id-dar
tan-nanniet u gieli wkoll norqod hemm. Maz-Zmien, wara
illi ghalaqt hames snin bdejt nghix man-nanniet illi kienu
Jjhobbuni daqgs Ii kieku kont it-tifel taghhom. Minhabba Ii d-
dar tal-genituri tieghi gieghda biss kantuniera | boghod,
ommi u missieri ma kellhomx problema illi jien nghix man-
nanniet u maz-ziju. Fil-fatt il-genituri tieghi kienu jqattghu
hafna hin id-dar tan-nanniet u ta’ spiss kienu jigu ghandna
ghall-ikel. Wara l-iskola u I-muzew kienu jigu shabi fejn
id-dar u konna nilghabu fl-isqaq fac¢cata tad-dar. Fil-fatt
shabi jafu illi kont nghix flimkien man-nanniet u z-ziju fid-
dar gewwa Triq Santa Marija u mhux mal-genituri tieghi fi
Triq il-Vitorja;

In-nannu George miet fl-1998, meta jien kelli xi disa’ snin
(Certifikat tal-mewt anness Dok BP4) u n-nanna Saveria
mietet fl-2004 meta kelli hmistax-il sena (Certifikat tal-
mewt anness Dok BP5) u wara I-mewt taghhom jien bqgayjt
nghix fid-dar gewwa Triq Santa Marija flimkien maz-ziju;

Specjalment wara li mietet in-nanna il-facendi tad-dar
kienet tigi taghmilhom ommi. Ghat-tisjir, hasil ta’ hwejjeg
u dak kollu li kien hemm bzonn kemm ghalija u kif ukoll
ghaz-ziju, kienet tiehu hsieb ommi. Fil-fatt wara x-xoghol
missieri kien ta’ kuljum jibga’ gej id-dar li fiha kont nghix
flimkien ~maz-ziju, sabiex nieklu kollha flimkien.
Ghalkemm fil-kwaZzi tlett snin li dam haj iz-ziju wara |-mewt
tan-anna kienu jqattghu hafna hin hemm, ommi, missieri u
ohti Maria (Certifikat tat-twelid anness Dok BP6) huma
dejjem kienu jitilqu sabiex jmorru jorqdu fdarhom gewwa
Triq il-Vitorja.

Niftakar illi anke’ meta kienet ghadha hajja n-nanna, iz-ziju
kellu xi nkwiet ma’ xi whud mill-ahwa Said li fethulna din
il-kawza. L-ahwa Said jigu I-kugini tieghu u ta’ ommi.
Niftakar illi xi hadd mill-ahwa Said ma ridux liz-ziju
jipparkja l|-karozza fir-remmissa li hemm hdejn id-dar,
ghax kellhom xi garaxx fdawk l-inhawi. Sahansitra kienu
wkoll spiccaw il-Qorti. Hlief ghal wiehed mill-ahwa Said,
iz-ziju ma kienx imur tajjeb maghhom u rari kien
ikellimhom. Naf illi z-zijju flimkien ma’ missieri kien imur
ihallas il-kera ghand wiehed mill-ahwa Said li nahseb kien
l-uniku wiehed li ma kien miggieled maz-ziju. Mhux veru
kif qalu fl-affidavits taghhom, |-ahwa Said kienu hbieb
maz-ziju. lz-ziju habib wiehed veru kelu, Vin¢e Tonna, li
kien jahdem mieghu it-Tarzna u li ta’ spiss kien jigi d-dar
taghna jzur liz-ziju.

Iz-ziju miet il-Aadd 29 t'Ottubru 2006. Niftakar illi gomt fil-
ghodu u kuntrarju ghal dak li jigri s-soltu, iz-ziju kien
ghadu rieqed. Is-soltu dejjem kien iqum qabli u johrog.
Ma ridtx inqajmu ghaliex hsibt li forsi xtaq jorqod aktar.
Hrigt ghall-quddies, qattajt xi hin ma’ xi hbieb tieghi, u
gabel mort id-dar, ghaddejt s’ghand ommi u missieri.
Malli ghidt lil ommi li x’hin hrigt iz-ziju kien ghadu rieqed

inkwetat xi ftit u qaltli biex ma ndumx ma mmur lura halli
nserrhilha rasha li kien kollox sew.

X’hin mort lura d-dar sibtu ghadu fis-sodda u x’hin mort
incagalqu ma bediex iwiegeb. Qabadni paniku kbir, u
wara li ghidt lil ommi u lil missieri mort |I-Ghassa tal-
Pulizija sabiex nirrapporta dak li gara. Niftakar li I-ghassa
kienet giet mieghi Eleonor, it-tifla tal-gara u i I-pulizija
kienu sejhu t-tabib tal-poliklinika u gew kollha d-dar.

Mal-mewt taz-ziju jien komplejt nghix id-dar i fiha kienu
ghexu n-nanniet. Ommi, missieri u ohti kienu baqghu jigu
regolarment, u xi kultant kont immur id-dar taghhom ghall-
ikel. Ghal dak i jirrigwarda I-hasil tal-hwejjeg ommi
hasset illi kien aktar jaghmel sens illi tahsel kollox id-dar
taghha milli toqghod tinqala’ hi u dan ghaliex ma kien
hemm aktar bzonn illi tiehu hsieb il-hasil tal-hwejjeg taz-
zZiju.

Naf li mal-mewt taz-ziju, l-ahwa Said sidien il-kera ma
ridux jaccettaw aktar il-kera u jridu jkeccuni | barra mid-
dar fejn noqgghod, u naf ukoll li kienu kellmu lil ommi u I-
missieri. Ommi u missieri hadu hsieb li jpogqu I-kera |-
Qorti. Jiena ghadni nghix fl-istess dar fejn ilni nghix minn
tfuliti kif anke’ jidher bic-car mill-korrispondenza annessa
mill-Korporazzjoni ghax-Xoghol u Tahrig (ETC) u mid-
Dipartiment tat- Taxxa (annessi Dok. BP7 u Dok. BPS8).”

[lli missieru, Gaetano Pirotta, gal:

‘L-ahwa Said |li fethu I-kawza jigu kugini tal-mara tieghi
Pauline. Naf illi I-genituri tal-mara tiehi kienu hadu b’kera
I-post fejn jghix it-tifel, id-dar bin-numru 39, Triq Santa
Maria, Qormi minghand terza persuna li eventwalment
kien biegh I-istess dar lill-missier |-ahwa Said, Saver Said.

Omm il-mara u specjalment missierha Georg, kienu
moghmija fuq it-tifel taghna Brian, u kienu jkunu jriduh
kwazi I-hin kollu hemm maghhom, dejjem ma’ djul in-
nanniet.  Kienu jwassluh I-iskola u wara jmur lura
ghandhom, u gieli jorqod hemm ukoll. Ftit wara illi Brian
ghalaq hames snin mar joqghod maghhom u tista’ tghid

rabbewh huma. Flimkien m’omm u missier il-mara kien
baqa’ jghix gol-istess dar hu I-mara Charles, li kien baqga’
guvni.

Wara |-mewt tan-nanniet, Brian baqa’ jghix ma’ zijuh fl-
imsemmija dar. Minn dak iz-zmien | quddiem jiena, I-
mara u t-fifla konna nqattghu aktar hin fid-dar ta’ fejn
kienu jghixu hu I-mara u t-tifel, ghaliex il-facendi waqghu
kollha fuq il-mara. Il-mara kienet tiehu hsieb tahsel il-
hwejjeg u ssajjar ghal kulhadd minn gewwa l-imsemmija
dar. Jiena, |-mara u t-tifla konna nieklu hemm, hafna
drabi, flimkien ma’ Brian u Charles.

Ghal numru ta’ snin wara I-mewt ta’ George, in-nannu tat-
tifel, il-kera tad-dar konna mmorru nhallsuha jiena u
Charles, Haz-Zabbar ghand Joseph Said, wiehed mill-
ahwa illi fethu I-kawza. Kien ma’ dan biss illi Charles kien
qisu jmur mhux hazin, ghaliex ma’ l-ahwa I-ohrajn kien
miksur wara li dahhluh il-Qorti minhabba I-ipparkjar ta’
karozzi quddiem id-dar fejn xi hadd minnhom kellu xi
garaxx. Niftakar Ii ghall-Qorti, Charles Said kien gabbad
lill-avukat George Abela. Ghalhekk mhux minnu dak li
jghidu l-ahwa Said fl-affidavits taghhom Ii kienu bi¢c¢a
wahda ma’ Charles Said u li kien jiftah qalbu maghhom.
Dan kollu jista’ jikkonfermah, l-aqwa habib ta’ Charles
Said, li kien jahdem mieghu ukoll is-Shipbuilding, Vince
Tonna. Charles u Vince dejjem kienu jkunu d-djar ta’
xulxin u jista’ jikkonferma illi t-tifel kien jghix flimkien ma’
zijuh.

Sfortunatament, Charles miet habta u sabta anqas minn
tlett snin waraa li kienet mietet ommu. Kien Brian illi sabu
mejjet fis-sodda u rrapporta dan |-Ghassa tal-Pulizija.
Niftakar illi kien gie t-tabib tal-poliklinika u ccertifika il
Charles mejjet.

Ftit jiem biss wara d-difna ta’ Charles Said, ghall-bidu ta’
Novembru 2006 ir¢evejna ittra bl-avukat tal-ahwa Said
permezz ta’ liema kienu qed jinfurmawna illi riedu lura d-
dar fejn jghix Brian u li ma kienux ser jaccettaw il-kera.
Jiena kont kellimt lil Profs. Guido De Marco li mexxieni

minn hemm hekk u bdejna niddepozitaw I-kera [|-Qorti
fisem it-tifel.

Fl-istess zmien kienu gew ikellmu lili u I-mara, erbgha mill-
ahwa Said biex it-tifel johrog mill-post fejn kien qieghed
Jghix. Sahansitra riedu joffruli somma flus bhala kumpens
izda meta raw illi ma konniex ser naccettaw il-proposta
taghhom nqala’ argument jahraq. lt-tifel kien galli illi huwa
ried jibqa’ jghix fil-post illi fih kien trabba man-nanniet u z-
zZiju tieghu ghaliex ghalih dik kienet id-dar tieghu.

Brian issa beda jahdem u allavolja wara x-xoghol jghaddi
hdejna, u gieli anke’ jiekol maghna huwa dejjem jitlaq lejn
daru. Jiena u I-mara gatt ma ppretendejna illi ghandna xi
jedd fuq id-dar illi fiha jghix it-tifel taghna.”

lIi huma gew kontro-ezaminati fis-seduta tat-12 ta’April
2010.

lIli hbieb tal-familja u familjari tal-konvenuti xehdu, fis-
seduta tal-15 ta’ Gunju 2009,li Brian Pirotta kien ilu jghix
ma’ zijuh. ll-konvenuta Pauline Pirotta fl-affidavit taghha
(a fol. 93) qalet tista’ tghid I-istess fatti li qal zewgha;
sfortunatament hija mietet fil-mori tal-kawza u ma sarx
kontro-ezami taghha.

lIli gew esebiti diversi dokumenti rigwardanti I-konvenut
Brian Pirotta; kont bankarju tieghu li jmur lura mill-2005 li
jindika |-fond in kwistjoni bhala indirizz tieghu; madankollu
mbaghad skond il-kontijiet tal-konsum tal-elettriku u I-ilma
tal-fond in kwistjoni kienet toqghod biss persuna wahda fih
u dak tal-fond fejn jogoghdu I-konvenuti konjugi Pirotta juri
erbgha persuni (il-konjugi u zewg t’itfal).

lIli kif wiehed jista’ jara allura hemm provi konfliggenti.
F’'gudizzju ¢ivili I-Qorti trid tiddeciedi fuq il-preponderanza
tal-probabiltajiet (“Zammit vs Petroccochino” — Appell
Kummercjali, dec¢iz fil-25 ta’ Frar 1952); il-Qorti allura
jentieg li tara jekk verzjoni wahda teskludix lill-ohra fuq
bilan¢ ta’ probabbiltajiet; “B’hekk jigi evitat ir-riskju i |-
Qorti taga’ fuq l-iskappatoja tad-dubju u ssib refugju mir-

regola in dubio pro reo” — “Enrico Camilleri vs Martin
Borg” — (Appell Inferjuri, deciza fis-17 ta’ Marzu 2003).

In subjecta materia, il-Qorti tal-Appell (Sede Inferjuri) galet
hekk fil-kawza “Carmelo Agius vs John Agius” -
(deciza fit-2 ta’ Dicembru 1994):

“ll-konvenut irid jipprova li:
1. hu kien membru tal-familja;

2. u li hu kien jogghod mal-inkwlina fiz-Zzmien tal-mewt
taghha.

[I-ligi bl-artikolu 2 (tal-Kap. 69) ma tesigi ebda minimu ta’
Zmien ta’ ko-abitazjoni biex membri tal-familja tal-inkwilin
ikollhom dritt favur taghhom ghar-rilokazzjoni tal-post
lokat; izda trid biss li dawn il-membri jkunu joqoghdu’ mal-
inkwilin originali. Fin-nuqqas ta’ definizjoni fil-ligi il-kelma
toqghod” trid titqies fis-sinifikat ordinarju taghha, cjoe’ li
wiehed ikun joqghod permanentement fil-post u li wiehed
jikkonsidra |-post bhala r-residenza ordinarja u normali
tieghu. (ara s-sentenza “Cutajar vs Rapa”, Prim Awla tal-
Qorti Civili, deciza fis- 17 t'Ottubru 1972).

L-element tar-residenza gie nterpretat mill-gurisprudenza
taghna fis-sens li mhux bizzejjed i jkun hemm ‘mere
physical presence’ imma I-post kien ‘permanently his

a2

ordinary residence’ u ‘his only residence’.

llli fil-kaz in ezami m’hemmx dubju li I-konvenut ghandu
jkun ritenut membru tal-familja tal-kerrej. ll-kwistjoni hija
biss jekk kienx joqghod ma’ zijuh meta dan Jie nieqges kif
trid il-ligi u kif spjegat.

llli kollox ma’ kollox il-Qorti jidhrilha li filwaqt li I-konvenut
ressaq bizzejjed provi biex juri li huwa kien ikun jirrisjedi
ghand zijuh, jezistu wkoll indizji ghall-kuntrarju. Oltre d-
diversi persuni li xehdu, ghalkemm dawn kienu
regimentati fil-mod kif xehdu, zewg dokumenti juru li dan
kien minnu; il-kont bankarju tal-konvenut (fejn kien jirCievi
l-istipendju) li juri li sa mill-2005 dak kien I-indirizz tieghu,
u l-karta tal-identita’ li sa minn dik is-sena ukoll tindika

dan. Kontra ta’ dan wiehed jirrimarka li I-kontijiet tad-dawl
u I-ilma tal-familja Pirotta jindikaw li hemm erbgha persuni
jghixu hemm (ghalhekk il-konjugi Pirotta u Zz-Zewg
uliedhom fosthom il-konvenut) u I-ispezzjoni tal-uffic¢jal tal-
Awtorita’ tad-djar li gal li mar fI-2007 fuq il-fond u ma sab
il hadd anzi sab hafna leaflets u karti li ndikawlu i
hemmhekk ma kien joqghod hadd.

[I-Qorti wara illi hasbet fit-tul tasal ghall-konkluzjoni li kif
galet il-Qorti fl-ahhar kaz imsemmi, filwaqt li I-konvenut
kien ikun prezenti hafna fil-fond imsemmi, dan ma kienx |-
uniku post ta’ residenza tieghu u kien jagsam il-hin bejn
fejn joqoghdu I-genituri tieghu u zijuh li kien guvni u jghix
wahdu.

llli fil-kawza “Camilleri vs Borg” fug imsemmija, il-Qorti
tal-Appell i¢citat u qablet ma’ decizjoni tal-Prim Awla tal-
Qorti Civili fil-kawza fl-ismijiet “Vincent Rausi vs Joseph
Muscat” (deciza fit-22 ta’ Novembru 1995) fis-sens li ftali
sitwazzjoni |-gudikant ma jistax jiddeciedi aktar fuq
preponderanza ta' probabbilitajiet izda fuq il-prin¢ipju
actor non probante, reus absolvitur u ghalhekk il-kawza
tingata’ kontra l-attur. Fil-kaz in ezami pero’, il-piz tal-
prova kien fuq il-konvenut ghaliex huwa kellu jgib il-prova
tat-titolu tieghu. Ghalhekk fil-fehma tal-Qorti hija ghandha
tilga’ t-talba attri¢i billi I-konvenut nagas Ii jipprova li kellu
titolu validu biex jghix fil-post in kwistjoni.

DECIZJONI

Ghal dawn il-motivi [|-Qorti tiddeciedi I|-kawza billi
filwaqt illi tichad l-eccezzjonijiet tal-konvenut tilga’ t-
talbiet attrici u ghall-fini tal-izgumbrament tipprefiggi
terminu ta’ tlett xhur.

L-ispejjez fic-Cirkostanzi jkunu bla taxxa bejn il-
partijiet.

Mogqrija.

< Sentenza Finali >

